
120 CODEXJ DIPIOMATICVUS

gen unſer yeglicher ſein eigen Inſigel gedrückt azu Ende dirre Geſchrifft ,

von unſern und der andern Manne aller wegen , darunter wir die vor -

geſchriben Manne alle bekennen aller dirr vorgeſchrieben ding . Datum

feria quarta poſt Agnethe virginis anno Domini MeCCCCXXI .

οοD.

COoNRADUS BERNLAPPIUS ARMIGER TRADII

B E RN HAR D O, MARCHIONI BADENSI , GUAR T AM

PARTEM CASTRI ZARINGENSIS , S ERVA -

TA SIBRILͤ AHAMITERAR QUAR T A .

ANNO MCcCcCCXXII .

Exy Tabulario Badenſi .

I * CONRAT BERNLAPE von Zeringen ein Edel Knechte verzihe

vnd bekenne mich offenlich mit dieſem Brieff für mich , alle myne

Erben vnd Nachkommen , daſs ich , von ſollicher ſunderlicher Gnade

vnd Hilffe wegen , So der Hochgeborne Fürſte vnd Hre . Hr . Bernhard ,

Marggraff zu Baden &cet . min gnediger lieber Hre mir gnediglich

bewiſet vnd geton hat , demſelben minem gnedigen Herren vnd allen

ſinen erben minen Teile an dem Schloſſe Zeringen halber , als min

Vordern vnd ich dene bisher bracht , Inngehabt vnd genoſſen hand ,

das iſt mit Namen ein Viertel an dem gantzen Sloſſe , mit Welden ,

Wil⸗

Wilpennen , Waſsern , Wonnen , Weiden Wegen vnd ſtegen vnd allen

andn . Herrlichkeiten , rechten vnd Zugehörungen in rechter eigen -

ſchafftwiſe Ingegeben han vnd gib Ine den alſo In gegenwerticlich in

Crafft diſs Brieffs , denſelben Teile mit den vorginſsn Zugehorungen

In ewigen Zyten Innzuhaben , zu nutzen vnd zu nieſſen , vnd damit 2zu

tun vnd zu laſſend , als mit andn Iren eigentlichen Güten nach allem

Irem Willen one myne vnd min erben vnd ſuſst allermenglichs von vn -

ſern wegen Intrag Wider - Rede vnd Geuerde . Was auch ſũſst Lüte vnd

Gerichte Zehenden Zinſe Acker matten vnd ſüſst ander , nutze dan

alſs vorgeſchriben ſtet gen Zeringen gehörent , die han ich mir vnd

minen Erben voruſs behalten vnd Ime vnd ſinen Erben nutzit daran

gegeben . Auch iſt beredt , das der vorgen . , min gnediger Hre der

Marggraff oder ſine Erben allzyd einen edelman dare geben ſollendt

der den Burgfriden zu Zeringen globen vnd ſweren ſolle mit mir vnd

minen Erben vnd auch den andn . gemeynern daſelbs , desgliche Wieſe

widerumb auch globen vnd ſweren ſollen alles nach der Burgfriden

Brieffe beſage , ungeuerlich . Item den obgen . min gnediger Hre vnd ſi -

ne erben mogend den vorgeſsn . Iren Teile zu Zeringen buwen nach

allem Irem Willen vngehindert menglichs . Aber an gemeynen Buwen

ſollen ſie nützit buwen one myne vnd der gemeyne oder dez merteils

Wiſsen vnd Willen ſie deten es dann vff Ire ſelbs Koſten . Item es iſt

auch beretd , daſs der vorgen . min gnediger Hre der Marggraff vnd

ſine erben mich den vorgen . Conrat Lapen vnd mine Erben vnd auch

die andn gemeinere zu Zeringen by vnſn Teilen daſelbs bliben laſſen

ſollen , vnd vns auch daby getruwelich hanthaben vnd ſchirmen nach

Irem beſten Vermögen vngeuerlich . Sonder wer ez ob die von Friburg

vnd die andn Stette Im priſsgauwe mich von dieſer Vermachung Wegen

beteidigen wurden , So ſoll derſelbe min gnediger Hre mich gegen Ine

helffen verantwurten vnd mir darinne byſtendig vnd hilffllichen ſin vn -

geuerlich . Und ditz alles globe ich der vorgen . Conrat Bernlape für

mich und mine erben by guten Truwen an eides ſtat getreuwelichen

wWare vnd ſtete zu halten vnd gentzlich zu vollfüren watz an dieſem

Brieff geſchrieben ſtet one allerley Intrag Argeliſte vnd Geuerde . Vnd

diſs alles zu einem ſichern vnd waren Vrkund , So han ich min eigen

Inſigel offenlich gehencket an dieſen Brieff der geben iſt uff den nech -

ſten Samſtag vor ſant Johans Tage Baptiſten des Jars da man zalte

von Criſti Geburte Vierzehenhundert Zweintzig vnd zwey Jare .

